
РАЙХАН ГҮЛІНЕН ЭФИР МАЙЛАРЫН БӨЛІП АЛУ
ЖӘНЕ ОЛАРДЫҢ ФИЗИКАЛЫҚ-ХИМИЯЛЫҚ ҚАСИЕТТЕРІН ЗЕРТТЕУ

Кусепов А.К.,Әбішева  Ж.Ы.

Жер беті шипалық қасиетке ие алуан түрлі өсімдіктерге бай. Осы әрқилы
жағырафиялық аймақта қоныс тепкен емдік, шипалық қасиеттері бар сан түрлі
өсімдіктерді адам баласы ерте кезден-ақ өз қажеттілігіне қолданып келгені
белгілі. Атап кетсек осыдан 3 мың жыл бұрын-ақ шығыс елдерінде бүгінде
емдік қажеттілікке қолданылып жүрген дәрілік өсімдіктердің көпшілігі
белгілі болған.

Ертеректің өзінде грек дәрігері Гиппократ өсімдіктің қай бөлігі болса да
пайдалы, оларды ауруды емдеу мақсатына кеңінен қолданған. Мысалы, Рим
дәрігері Гален тұңғыш рет науқастарды өсімдіктің қайнатындысымен,
шырынымен, тұнбасымен, ұнтағымен және одан жасалған дәрімен емдеген.
Ал, Грек және Шығыс патшалары су моншаларында Райхангүл
қайнатпалырымен шомылған (Соколов В.Д., 2003).

Сондай– ақ, ол өз дәуірінде қолданылған екі жүзден астам өсімдікке
сипаттама берді. Сондай дәрілік өсімдіктердің бірі- Райхангүл.

Райхангүл, көкемарал, киікоты (Zіzіphora) – ерінді гүлділер
тұқымдасының бір туысы, көп немесе бір жылдық хош иісті (әсіресе иісті
Райхангүл, нәзік Райхангүл және сопақ бас Райхангүл, т.б.), жапырақтары мен
гүлінде хош иісті эфир майы болғандықтан иіс су дайындауда,  медицинада
дәрі-дәрмек жасауда қолданады. Сыртқы сипттамасы бойынша жапырағы
бүтін жиекті, қарама-қарсы орналасқан, гүлі ұсақ, қос ерінді, себет гүл
шоғына топтанған, аталығы 2 рет, шілде – тамыз айларында гүлдейді.
Райхангүлдің Қазақстанда 6 түрі: нәзік Райхангүл (Z. tenuіor), Бунге
Райхангүл (Z. bunge), үзілме Райхангүл (Z. іnterrupta), Выходцев Райхангүл (Z.
vychodcevіana), памиралай Райхангүл (Z. pamіroalaіca), иісті Райхангүл (Z.
clіnopodіoіdes) өседі. Алтай, Тарбағатай, Жетісу (Жоңғар), Іле, Күнгей,
Теріскей, Қырғыз Алатауында, Ұлытауда, Шығыс Қазақстан, Ақмола,
Оңтүстік Қазақстан облыстарында таралған.

Райхангүлдің химиялық құрамында шырышты және шайырлы заттар,
каротин, С витамині, эфир майы мен аздаған алкалоидтар, ал тамырында илік
заттар, инулин және эфир майы болады. Райхан гүлдің емдік қасиеті ерте
кезден-ақ белгілі (Лагерь А. А., 1992). Ал, бүгінде елімізде дәрілік өсімдіктер
мен оларды өңдеу технологияларына көп көңіл бөлініп отыр, яғни
фитохимияның, фитотерапияның дамуы ерекше назарда. Өйткені, қазіргі
таңда синтетикалық жолмен алынған дәрілерге қарағанда табиғи дәрілер адам
ағзасына оңтайлы әсер етіп, дене  мүшелеріне сіңімділігі жоғары және
пайдалы. Осы жоғарыда айтылғандарды есепке ала отырып біз ғылыми



жұмысымыздың мақсатын Райхан гүл өсімдігінен эфир майларын бөліп алып,
олардың физико-химиялық қасиеттері мен тіршілікке пайдасын жан-жақты
зерттеу болып табылды.

Негізінде жұмысымызға қажетті Райхангүлді дайындау дәрілік өсімдік
шикізатын жинау мен кептірудің жалпыға белгілі әдістері бойынша
жүргізіледі. Райхангүл өсімдігінен (гүлі, жапырақ, сабақ, тамыр) эфир
майларын айдау технологиясы негізге алынып жасалды. Тәжірибе жүзінде
бөлініп алынған эфир майларына физикалық және химиялық талдау
жасалынады.

Райхан гүлінен эфир майын дайындау үшін ыдысқа таңдап алынған
өсімдік түріне аз мөлшерде су қосылып, ол 100⁰С-та қайнатылады. Содан
кейін эфир майы дайын болады.

Тәжірибе негізінде алынған 300 г  Райхангүл өсімдігінен бөліп алынған
эфирдің мөлшері:

Алынған өнімнің түсі, иісі, дәмі бойынша - эфир.
Бүгінде Райхан гүлінен алынған эфир майы шет мемлекеттерде 8 мың

АҚШ долларын құрайды екен. Ал Қазақстанда өсетін кейбір өсімдік түрлеріне
бүгінде сұраныс жоғары.  Яғни, бұл өндірісті елімізде дамытсақ, оны нағыз
табыс көзіне айналдыруға болады.

Жоба бүгінгі заман талабына сәйкес, сұранысты қанағаттандырады,
экономикалық жағынан тиімді.

Райхангүл: Салмағы, г
Гүлінен 9,7 г
Жапырағынан 8,5 г
Сабағынан 7,2 г
Тамырынан 6,2 г


